
COMED 1858.[1] 





Mesur,—TRIBAN MORGANWG.




	
RYW hwyr, a mi yn cychwyn 

I 'nghartref yn y dyffryn, 

Meddyliais weled yn y nen 

Y lleuad wen gyferbyn. 



Ond O, y fath ryfeddod 

Oedd yno er fy syndod, 

Disgleirwyn gorff o deneu dân, 

A chynffon lân i'w chanfod. 



Mi gofiais ddaroganau 

Haneswyr yr hen oesau, 

A chofiais glywed gynt fy mam 

Yn siarad am gomedau. 



Mi gofiais Gomed lwyswedd,

A welsid ddeugain mlynedd 

A saith yn ol, mewn llawer plwyf, 

Drwy'r nen yn rhwyfo'n rhyfedd. 



O'r fath lawenydd hyfryd 

A lanwodd fy holl ysbryd, 

Am unwaith weled Comed, clywch, 

Yn chwyfio uwch daearfyd. 



Ymestyn wnai yn ddehau 

Ar draws yr uchelderau,






	↑ Y gan sydd yn hawlio y flaenoriaeth yn y gystadleuaeth hon yw eiddo Tŵr Tewdws; mae hon yn gan diôs; ambell lygeidyn barddonol yn ei sirioli; ac ambell anadliad awenyddol yn dangos meddwl byw. I Tŵr Tewdws, gan hynny, y dyfernir y wobr."—EBEN FARDD. 

